
Nia Rondo Harmonia okazigis la Esperanto-Universitateton en la 59a
Kongreso de Esperantistoj en Kansajo en la urbo Koobe. Tie
prezentigis du temoj: "Kvizo pri Medio kaj Energio: Cu prava ali ne?"
de s-ro OSAWA Takaaki kaj "Budhostatuo - ASura“ de s-ro
TAKEMORI Hirotosi. Ciuj atiskultantoj goje uis la prelegojn pri fakaj
temoj en Esperanto.

En marto 2011 Italio festis la 150an jaron post la unuigo.
Hazarde en aprilo mi havis Sancon viziti la urbon “Udine
(Esperante:Udino)” en nord-orienta Italio, akompaninte mian
edzon, kiu partoprenis en sia faka internacia kongreso okazigita en
la urbo.

Udino estas en la centra parto de la regiono nomata
“Friuli-Venezia Julia (Friulo-Venecio Julia)”, kiu estas tuj apud
Austrio kaj Slovenio. Fakte Udino situas ¢e la krucigo de latina,
germana kaj slava civilizoj. Nun Udino estas kvieta urbo kun
universitato, kaj havas ¢irkat 100,000 logantojn.

Simboloj de Udino — la Kastelo (maldekstra) kaj la Turo de Horlogo

Antat ol la vizito mi trovis interrete pagon de la loka Esperanta
grupo nomata Nova Espero Friuli, kiu fondigis en 1981, kaj kies
origina grupo komencigis en 1923. Mi rete sendis leteron al la
reprezentanto de la grupo, dirante, ke mi deziras renkontigi kun
Esperantistoj de la grupo dum mia restado en la urbo.

Kiam ni atingis hotelon en Udino, tiam mi ricevis unu mesagon
de Esperantisto, kiu promesis renkontigon. Sekvantan matenon,
venis al la hotelo tri gentilaj sinjoroj, S-ro MARTINEZ, S-ro
LIVA kaj S-ro ROVERE, por eskorti min!

Ii kunportis min al kelkaj lokoj, kiuj havas rilatojn al Esperanto.
Unue al la Kastelo sur monteto en la centro de la urbo. Ni
piediris eksterflanke de la muro ¢irkat la Kastelo, jen trovigis ora,
granda vizago de ZAMENHOF!

Marmorstono kun mozaiko-portreto de D-ro L. L. ZAMENHOF

La mozaiko estis preparita en 1935 fare de Achille TELLINI
(Ahilo TELLINI) (1866-1938), Esperantisto kaj sciencisto de
Udino. Translokita kaj metita ¢i tie en 1965, sekve de iniciato de
la Udine-a Esperanto-Grupo.

Poste ni vizitis la lokojn nomatajn kiel “Giardino dell’
Esperanto (Gardeno de Esperanto)” kaj “Via Achille TELLINI
(Strato de Ahilo TELLINI)”. Tiuj nomoj estis donitaj en 1996,
post la petado de Udine-a Esperanto-Grupo al la komunumo de
Udino en 1987, por memorigi centjaran datrevenon de la publikigo
de Esperanto.

Posttagmeze ni alitomobile vizitis la urbon “Cividale del Friuli”,
kiu situas ¢.15 km oriente de Udino, apud landlimo al Slovenio.
La urbo estis fondita de Julio CEZARO en la jaro 50 a.K., sub la
nomo “Forum Julii (forumo de Julio)”, de kiu devenis nuna nomo
de la provinco “Friuli”. Je la 6a jarcento Lombardoj eniris en
norda Italio kaj unue koloniis tie, kaj poste dominis preskati tuton
de Italio gis la fino de la 8a jarcento. En Cividale oni ankorali
povas vidi konstruajojn, kiuj havas aromon de ilia kulturo.

En Cividale - S-ro MARTINEZ, S-ro LIVA kaj S-ro ROVERE
(de maldekstre)

En la sekvanta tago, mi vizitis kun ili la Cambron de ilia agado.
Najbare de Udina stacidomo staras la domo por fervojista
libertempa organizo nomata “Dopolavoro Ferroviario”, kaj en tiea
cambro ili regule faras kunsidon kaj komencantan kurson.
Multaj Esperantistoj de la mondo jam vizitis la Cambron kaj

enskribis en la kajero mesagojn kaj nomojn, inter kiuj mi trovis la
nomon de japano, S-ro Eizo ITO el Kameoka, Kioto, kiu vizitis la
2an de marto 1960.

Mi demandis al sinjoroj, ¢u junuloj venas al la kurso, kaj ili
respondis ne, bedatirinde, Car lastatempe junuloj estas okupitaj je
aliaj amuzajoj. Ili diris, ke laborantoj ne havas sufi¢an tempon,
kaj Cefaj agantoj estas pensiuloj kiel ili.

Poste ili kondukis min al la urbo “Aquileia (Akvilejo)”, kaj tie
ni vidis la Bazilikon kaj postrestajon de la antikva Romo, kiuj
estas registritaj kiel la monda heredajo. Goja tempo pasis tre
rapide....

Tamen, en la sekvanta kaj la lasta mateno en Udino, ili
ankoratifoje venis al la hotelo por diri Sisrevidon! Tiam mia
edzo, jam fininte sian laboron en la faka kongreso, ankal povis
saluti ilin.

En la lasta mateno en Udino antat la hotelo

Nun temas pri ilia loka lingvo “Friulano (Friula lingvo)”. En
norda Italio gi havas ¢. 800,000 parolantojn, kiuj parolas ankat
Italan lingvon. Gi ne havas oficialan staton, sed en Udino multaj
signoj estas skribitaj ambat en Itala kaj Friula lingvoj. S-ro
LIVA, kiu naskigis en Udino, parolas Friulan lingvon, sed S-ro
MARTINEZ, kiu devenis de Sicilio, ne komprenas gin. Inter ili
Itala lingvo kaj Esperanto estas komunaj lingvoj.

Laste en Udino, ni vizitis kristanan pregejon, kie oni atskultis
legadon de la Sankta Biblio. Oni klarigis al ni, ke tiu estas la
unuafoja evento, en kiu oni tradukas tuton de la Biblio en Friulan
lingvon, kaj tralegas gin dum unu semajno sen ripozo, kaj en kiu
partoprenas 1,000 volontuloj, kiuj deziras konservi sian lingvon.
Impresis min tiu vivanta ekzemplo de lingva situacio en Etiropo.

&
“COMUN oI UDIN® la parka panelo, skribita
GIARDINO—=ZARDIN en ltala kaj Friula lingvoj
“GIOVANNI PASCOLI”

Orario Estivo — Orari di Istat

dal 01 Aprile al 30 Aprile v :
dal 01 di Avril i 30 i v 08:00-19:00

dal 01 Maggio al 30 Settembre 3 .
dal 01 di Mai ai 30 di Setembar 07:00-21:00
Orario Invernale — Orari di Invier

dal 01 Ottobre al 31 Ottobre " i
dal 01 di Otubar ai 31 di Otubar 08:00-19:00

dal 01 Novembre al 31 Marzo F .
dal 01 di Novembar ai 31 di Marg 08:00-18:00

(Fino)

